Ziagelstaa
Auf der Sunn is scho wieder der dunkle Fleck,

war scho gestern da, und is no net weg,

und a Rabnviech hockt auf an Ast und krächzt,

und a schwarze Katz schleicht von links nach rechts.

(zah mi ausse da)

Ja, i gspürs im Kreuz und im Überbaa, 

trifft an andern der Schlag, treffm mi glei zwaa.

Der Helm auf mein Schädel is kaa Aufputz, naa,

Den hab i auf als Schutz vurm nächsten Ziagelstaa.

In an Felsbrocken drin steckt a Ammonit, 

und a tote Forelln treibt im Bergbach mit,

nach der Flut bleibt a Wal auf der Sandbank liegn,

in an Spinnan-Netz strampelt a Schmetterling.

(zah mi ausse da)

Seit mein Umgang mit dir bin i ramponiert
und auf Hagel und Wolkenbruch abonniert,

ohne Rast, ohne Ruah, ohne Glück, ohne Schmäh,

zah mi ausse bevur i zum Teufel geh.

Seit mein Umgang mit dir bin i ramponiert

und auf Hagel und Wolkenbruch abonniert,

auf der Sunn is scho wieder der dunkle Fleck,

war scho gestern da, und is no net weg.

